
Minuti tal-Laqgħa Nru 386 li nżammet nhar l-Erbgħa, 11 ta’ April 2012 fis-7 ta’ 
filgħaxija fl-Uffiċċju Amministrattiv tal-Kunsill Lokali Ta’ Kerċem. 
 
Preżenti: Mario Azzopardi  Sindku 
  Maria Antonia Borg  Viċi Sindku 
  David Mizzi   Kunsillier 
  Saverio Grech  Kunsillier 
   Raymond Azzopardi Kunsillier   
 
  Alfred Stellini   Chairperson Kumitat Amministrattiv  
    
  Marianne Sagona  Segretarju Eżekuttiv 
 

1 Talba:   Is-Sindku qal it-talba u ta bidu għal-laqgħa.  
 
2 Approvazzjoni tal-minuti:   Inqraw il-minuti u wara konsiderazzjoni ġew 

approvati u għalhekk iffirmati mis-Sindku u mis-Segretarju Eżekuttiv. 
 

3 Korrispondenza ming ħand: 
 

3.1 Id-Dipartiment għall-Gvern Lokali: 
3.1.1 Memo 15/2012 dwar Laqgħa ta’ Konsultazzjoni: Il-prevenzjoni, tnaqqis u 

kontroll tal-Ħsejjes. 
3.1.2 Memo 16/2012 dwar Direzzjoni dwar l-ewwel laqgħa tal-Kunsill Lokali 
3.1.3 Email fejn ġejna nfurmati li ngħatajna Eur2,000 lura li konna applikajna 

għall-attivita’ tal-Festubru 2011. 
3.1.4 Email mingħand l-Asst Direttur Silvio Frendo dwar il-ktieb ta’ l-istorja li 

qed jinkiteb minn Dun Karm Borg.  Is-Sindku spjega illi s-Segretarju 
Eżekuttiv kienet kitbet lis-Sur Frendo sabiex titlob parir dwar kif l-aħjar li 
jsir il-ħlas lill-awtur.  Is-Sur Frendo rrisponda hekk: “ il-prassi hi li f’dawn 
il-każijiet, flok ħlas, l-awtur jingħata persentaġġ tal-kotba li jkunu ġew 
ippublikati”.  Is-Sindku ċċara illi Dun Karm Borg ma jridx ħlas imam 
remunerazzjoni.  Iċ-Chairperson qal li fil-fehma tiegħu l-aħjar ħaġa tkun li 
ngħidu lil Dun Karm ikun preżenti f’laqgħa tal-Kunsill u nispjegawlu 
b’mod ċar li l-Kunsill ma jistax jaqbeż ċertu ammont ta’ flus fi ħlasijiet.   

 
Hawnhekk qam il-punt dwar l-ammont ta’ kotba li ser jiġu ppublikati.  Is-
Sindku, is-Sur David Mizzi u ċ-Chairperson qalu li aħjar ma jsirx l-
ammont ta’ elf ktieb għax dan se jkun iżżejjed.  Għalhekk sar qbil li ser 
issir 500 kopja.  Is-Sur Mizzi semma illi hu nfurmat illi dan il-ktieb ser ikun 

Volume I iżda s-Sindku rrisponda li dan ħadd ma jafu u mhix deċiżjoni 
t’issa u l-Kunsill m’għandux irbit li jagħmel aktar Volumi.  Wara 
diskussjoni, ġie deċi illi nkellmu lil Dun Karm u naraw ja11ettax li jieħu l-
persentaġġ skond id-direzzjoni li ngħatajna mid-Dipartiment.  

3.1.5 Email dwar kundanna għall-inċidenti li seħħ fil-Kunsill Lokali tas-Siġġiewi. 
3.1.6 Email fejn ġejna nfurmati illi ser jitnaqqs l-ammont ta’ Eur120 mill-

allokazzjoni bħala ħlas għas-servizz tal-Wifi bejn 1 ta’ Ġunju 2011 u 31 
ta’ Mejju 2012.  
 

3.2 Email mill-AKL dwar l-iskema ta’ saħħa fejn ġejna mitluba nagħtu l- ismijiet 
tal-Kunsilliera l-ġodda sabiex jiġu mdaħħla fl-iskema tas-saħħa. 
 

3.3   Email mill-AKL dwar l-asfaltar tal-kanali li jsiru mill-WSC.  Il-Kunsill qed                                                                                        
jintalab jiddeċiedi jagħmilx l-asfaltar hu jew inkella jħalli f’idejn il-WSC sabiex 
jagħmlu x-xogħol huma.  Ġie deċiż li naraw Kunsilli oħra x’iddeċidew.  
 
3.4Email dwar tindif ta’ parti minn Wied il-Mans. Mill-Customer Care fi ħdan il-                     
Ministeru għal Għawdex infurmawna illi l-Ministeru ma jagħmilx xogħol ta’ tindif 
tal-widien. 
 
3.3 Email mir-Reġjun t’Għawdex dwar iċ-Ċerimonja tal-Ġurament tas-Sindki u 

Viċi Sindki li ser issir nhar l-10 t’April ġewwa l-Banca Giuratale. 
 

3.4 Ittra minn Eko Għawdex sabiex titpoġġa charging point għall-karozzi li 
jaħdmu bl-elettriku quddiem il-Każin tal-Banda.  Il-Kunsill ma sab l-ebda 
oġġezzjoni pero ser ninfurmaw lill-Każin tal-Banda l-ewwel. 
 

3.5 Email dwar żbroff ta’ drenaġġ f’Wied il-Lunzjata. 
 

3.6 Email dwar laqgħa li saret dalgħodu fi Triq Għajn Tuta fil-preżenza tas-
Sindku, Peter Paul Sciberras, George Bonnici mill-WSC, u Mario Gatt bħala 
l-kuntrattur tat-triq.  Is-Sindku qal li jidher li l-ftehim li kien sar ma’ l-inġinier 
ta’ qabel tal-WSC ma kienx ċar u għalhekk se nitolbu laqgħa ma’ l-Inġinier 
Schembri flimkien mas-Sindku u l-Contracts Manager.   
 

3.7 Email dwar il-Fiera ta’ l-Għadira li se ssir fil-15 t’April. 
 

3.8 Email bi kwotazzjoni għal żewġ kompjuters ġodda, wieħed għas-Segretarju 
Eżekuttiv u l-ieħor għall-Assistent Prinċipal. 
 

3.9 Ittra mis-Soċjeta’ Filarmonika Vilhena fejn stiednet lill-Kunsill Lokali għar-
riċeviment fl-okkażjoni tal-Festa ta’ San Publju.  

 
4 Ilmenti  

 
4.1 Gorg Cordina rrapporta li kien hemm xi ġrieden fi Triq is-Santwarju Puniku.  

Il-Kunsill ressaq ir-rapport lil tas-sanita’ u dawn marru fuq il-post. 
4.2 Mary Grace Buttigieg talbet sabiex il-flood light ta’ fuq l-iskola titressaq ftit 

għall-ġenb sabiex ma tagħtix wisq dawl fuq ir-residenza tat-tifel tagħha.  Din 
ġiet irrappurtata sabiex nirranġaw kif nistgħu.   



Minuti tal-ħames Amministrazzjoni tal-Kunsill Lokali Ta’ Kerċem 

Mario Azzopardi                        Marianne Sagona  
Sindku  Segretarju Eżekuttiv 

4.3 Is-Sindku ressaq talba sabiex isir ħajt taħt l-iżnied.  Il-Kunsill ma sabx 
oġġezzjoni. 

4.4 Is-Sra Cikka Grech qed titlob sabiex jiċċekken il-wisa tal-ħajt ‘l isfel mil-BIS 
għax qed jipparkjawla ġo fiha.  Se jsir. 

4.5 Id-driver tal-minibus ta’ l-iskola Santa Tereża talab sabiex isir parking place 
fejn l-iskola. 

4.6 Is-Sur Carmel Formosa jixtieq li jitlesta madwar in-niċċa għax ma jistax 
jidħol fl-għalqa.  Ġie diskuss illi l-ħitan tas-sejjieħ jistgħu isiru mill-ħaddiema 
tal-Kunsill u jagħmlu ukoll iċ-ċangatura ta’ bejn il-ħitan. 

4.7 Is-Sna Borg qalet li s-Sur Leli Mizzi għandu ħajt fuq il-vapur sabiex jitranġa.  
Is-Sur Saverio Grech qal li jekk qiegħed fejn il-vapur dan se jsir żgur matul 
ix-xogħol. 

4.8 Is-Sna Borg semmit ukoll li waqa’ ħajt fejn ta’ Spiteri.  
4.9 Is-Sindku qal li xi ftit ġimgħat ilu kien hemm kelb mejjet fil-weekend u 

għalhekk dan ma setgħax jinġabar mill-ħaddiema tal-Gvern.  Is-Sindku 
ssuġġerixxa illi f’okkażjonijiet bħal dawn, jiġifieri meta jkun hemm xi kelb jew 
qattus mejjet fil-weekend biss, nistgħu ngħidu lill-kuntrattur tal-ġbir ta’ skart 
biex jiġborhom hu.  Il-Kunsill qabel ma’ din il-proposta. 

4.10 Is-Sindku għarraf lill-Kunsill illi issa l-website il-ġdida se tkun f’idejn 
amministratur ġdid kif kien diġa sar qbil fil-Kunsill l-ieħor u s-Sur David Mizzi 
ser ikun qed jgħaddi l-informazzjoni lill-amministratur sabiex il-website tiġi 
updated. 

4.11 Is-Sindku għarraf ukoll illi hemm il-bżonn li tinxtara camera li tkun tal-
Kunsill sabiex inkunu nistgħu nieħdu r-ritratti tax-xogħolijiet li jkunu 
għaddejjin.   
 

5 Approvazzjoni tal-kontijiet. 
 
Ġew approvati l-kontijiet li ġew mgħoddija. 
 
Il-laqgħa ntemmet fid-9pm.  
 
 
  


